Hebreos 1:1 i Hebreos 1:5

Carta Cha Ching Cha Cuenda
Nayivi Israel, Nu Cahan Sahan
Hebreo

Nyoo cahdn ra chihin yo chihin yuhu Sehe ra

1 Ta tyembu chahnu cahan Nyoo cuaha xaan
chaha, ta cuaha xaan cuhva, chihin sutu chahnu
yo, fiu chiyo ta cha naha. Cahan ra chihin yuhu
ra cacuvi profeta, ra cha cachaha cuenda tuhun
cahdn ra. 2 Ta vityin nu cua ndihi tyembu ihya,
cahanra chihin yo chihin yuhu Sehe ra. Ta tandihi
maa ta natyaa ra ndaha Sehe ra. %n ri cuvi ra
chihin Sehe ra ta savaha ra fiuhu fiayivi. 3 Cha
cahnu ta cha tyaqui cuvi Nyoo iy6 chi Sehe ra,
vatyi suriican ra cuvi maa maa xifiahfiu Nyoo. Ta
chihin tunyee ifii tuhun cahén ra, nyisé cuenda ra
tandihi chaiyo. Ta cha yaha sandachira cuatyiyo,
ta chicunyaa ra chiyo vaha Nyoo, ra cha cahnu ca
cuvi. Ta vityin nyaca fiaha ra chihin ra nya andivi.

Cahnu ca cuvi Sehe Nyoo ta fiima ca dngel

4 Ta tyicuan caa cahnu xaan ca nanduvi Sehe
Nyoo ta fiima ca tandihi dngel. Ta cahnu ca sivi
chaha Nyoo chi ra ta fiima ca angel cuenda ra.
> Vatyi Nyoo fia catyi ra ni noo chaha chi ni noo
angel tyehe caa:
Yoho cuvun Sehi.
Ta yuhu chahi fiayivi coun vityin.
Ta ni fia cahan ra tuhun ni noo angel tyehe caa:
Yuhu cucuvi Sutu ra.

Ta maa ra cucuvi Sehi. .

6 Soco quivi saquichi Nyoo chi Sehe nuu ra siqui
fiuhu Aayivi, catyi ra:

Na sacahnu tandihi dngel cuende chi ra.

7Ta cahan tucu ra tuhun &ngel cuenda ra ta catyi
ra:

Sacuvi vatyi tatyi cuvi dngel cuende,

ta tari yaa fiuhu cuvi ra sacuvi tyifio nui, catyi
Nyoo.

8Soco tuhun Sehe ra catyi ra tyehe caa:

Nyoo cuvun, ta cua cunyaca fiahun tyicuan ri maa
chihin cha ndaa ta chihin cha ndicha.

9 Vatyi cufiun cha vaha ta cutasi cufiin cha fia
vaha.

Yucuan chaha vatyi yuhu, ra cha cuvi Nyoo cuen-
don, cuaha ca tusii ifii chahi chuun, ta fiima
ca chira tahun.

10 Ta catyi tucu Nyoo chi Sehe ra tyehe caa:

Yoho, ra nyacd fiaha cuviun. Ta quivi xXihna
ri savahun fiuhu fayivi ta chihin ndahun
savahun andivi.

11 Maa fiuhu fiayivi ta andivi cundihi chi, soco yoho,
cundoun tyicuan ri maa.

Tandihi maa cuan cu cuchahnu tari sahma.

12Ta cunicava tahnu chi tari noo vestido.

Ta cunasama chi tari nasama fidyivi sahma fiu.

Soco yoho suri maa ra cuvun tyicuan ri maa.

Ta ma ndihi maa fiayivun, catyi Nyoo chi Sehe ra.
13 Nyoo ni noo chaha fia catyi ra chi ni noo angel
tari catyira chi Sehe ra tyehe caa:

Cunyaun chiyo vahi nyacua nya cha caquin chira
xaan ifii chuun chahun.

14 Soco tandihi dngel, tatyi cacuvi ra ta tyaa Nyoo
tyifio chira cha cacara ta tyinyee ra chifiu cucacu
ahima.

2

Cahnu xaan cuvi tuhun cha sacacu Nyoo afiima
chiyo
1 Yucuan chaha vatyi cuifii chi cha quichaha
xaan ca yo tuhun ndicha cha chifii yo, coto cunuhu
yoityi quifii caa. 2Ta chanaha catyi Nyoo chi dngel,
na cuhva ra ley ra chi ra Moisés. Nyoo catyi ra tyi
tahan chi quichaha fdyivi. Ta fiu casacuvi cuatyi
ta fia quichaha fiu ley ra, tachi tufii ra chi fiu tari
cuhva catyi maa ley cuan. 3 Cahnu xaan cuhva
sacacu Nyoo aflima yo. ¢Yoso caa cucacu afiima
yo tatu sacunaa yo cuhva cuan? Cha xihna ri
suri maa Sutu Mafi yo Jesucristo cahan ra tuhun
y0s0 caa cuvi cacu afiima yo. Ta yaha cuan ta fiu
cha cachifij tuhun cahan ra, chito fiu tyi ndicha ta
canacatyi tucu fiu chi maa yo. 4 Ta siin ri, Nyoo
safiaha cachira chiyo chihin cuaha milagru ta cha
iyo, vatyi ndicha cha sacacu ra chi yo. Ta chaha
ra TatyiIi ra chi yo siin siin cuhva, yoso cuhva cha

cuiii maa ra. Ta chihin tandihi cuan safiaha ra chi
yo vatyi ndicha cha sacacu ra afiima yo.

Ra Jesucristo cuvira cha cua sacacu afiimayo
5 Nyoo, fia chaha ra cha cunyaca fiaha angel chi
fiuhu fiayivi chaa cha cahdn yo tuhun vityin. 6 Vatyi
iy6 noo nuu cahdan chi nu tutu Nyoo tyehe caa:
Nyoo Suti ¢y00 ra cuvi rayii vatyi nicohon ifiun
tuhun ra? )
£Y00 ra cuvi Sehe ra vatyi tiin cuendon chira?

7Vatyi suhva quivi, ndahvi ca sacuvun chira, ican
saha angel.

Socoyaha cuansacahnu xaun chira. Ta saha xaun
Ndayivi chi ra.

Ta chahun cha cunyaca fiaha ra siqui tandihi cha
savahun.

8 Tandihi cuan natyaun ndaha ra.

Tandihi maa, Nyoo chaha cha cunyaca faha ra,

cuvi chi cuan. Soco nyehé yo vatyi cumaiii ca

quichaha tandihi cuan chira. 2 Soco nyehé yo chi

ra Jesus vatyi suhva ri quivi, sanocuee Nyoo chi

ra ican saha chi angel. Soco cha cuenda cha cufii

xaan Nyoo chiyo, chaha cuendara chira Jesuscha

cuvira cha cuenda tandihi yo. Ta vityin sahd xaan

Nyoo fidyivi chi ra ta sacahnu xaan ra chi ra cha

cuenda tindoho cha nyehe ra quivi chihi ra.

10 Tandihi maa cha iy6, cha cuenda maa Nyoo
cuvi. Ta maa ra savaha. Ta cufii ra vatyi tandihi
sehera ta chimaa fiu cucuvi tandihi cha tyaqui cha
iyo gloria. Ta chihin tindoho cha sanyehe ra chira
Jesucristo Sehe ra, sacuvaha ra chi ra. Vaha xaan
quita ra. 11 Sehe Nyoo cuvi chi ra Cristo, ra sacacu
aflima fdyivi. Ta suri sehe Nyoo nanduvi chi fdyivi
fiu chind ifii chira. Yucuan chaha vatyifiacucahan
nuura Cristo catyirayafira chifiu, vatyiiin risutu
ra chihin fiu. 12 Vatyi catyi ra Cristo nu tutu Nyoo
tyehe caa:

Cucahin tuhun maun chihin yafii.

Ta cucate yaa cuendon nu ndu in ri fiu.

13 Catyi tucu ra tyehe caa:

Yuhu cuita ifii chi Nyoo.

Ta catyi tucura:

Thya nyai chihin sehi, cha chaha Nyoo chi, catyira.

14 Ta tandihi yo cha cuvi yo sehe ra, cofio fiuhu
cuvi yo ta yihi nifii yo, yucuan chaha ra Jesus
fandihi, suri cofio fiuhu ta nifii fdyivi nyiso ra
suhva quivi, tacuhva cuvi chaa tuhun chihi chi
ra, ta tyicuan caa ta satani ra chi cuihna, ra cha
chiyo tunyee ifii chi cha cahfii chi fidyivi. 15 Ta
tyicuan caa sacacu ra chi fiu cha yuhvi chi tuhun
chihi. Chiyo fiu tari noo musu ra fia vaha vatyi
yuhvi fiu cha cuvi fiu. 16 Cha ndicha vatyi fia
quichi tyinyee ra chi dngel, soco chi fidyivi tata ra
Abraham quichi tyinyee ra. 17 Yucuan chaha cufii
chi cha nduvi ra tari fidyivi, tacuhva cuvi ra noo
ra ndicha cundahvi cufii chi yo. Ta tyicuan caa
cuvi ra tata sutu cahnu cha cuenda yo nuu Nyoo.
Ta tyicuan caa ta sacuachiyo ra cuatyi fidyivi cha
cuenda tindoho cha nyehe ra. 18 Vatyi maa maa ra
nyehe tindoho quivi nducu nyehe ra fia vaha chi
ra, yucuan chaha, vityin cuvi tyinyee tucu ra chi
maa yo tatu nducu nyehe ra fia vaha chi yo.

3

Cahnu ca cuvira Jests ta fiima ca ra Moisés

1 Yafii, nyoho chaha cuenda ndo chi ndo chi
Nyoo. Ta cuvi tucu ndo fiu cha nacana Nyoo chii
vatyi coo ndo chihin ra andivi. Ta cha cuenda
cha nyehe ra Cristo Jesus tindoho tyifio nuu ndo,
yucuan chaha, nyehe vaha ndo cuhva vaha iyd ra.
Vatyi ican ra cuvi ra cha saquichi Nyoo chi vatyi
cuvi ra tata sutu cahnu cuenda yo cha chiné ifii
yo tuhun Nyoo. 2 Ta maa ra quichaha ra tandihi
cha catyi Nyoo chasacuvira, tari quichaha tucura
Moisésta chanaha, ta sacuvira tyifio cha tahan chi

sacuvi ra nuu fdyivi sehe Nyoo. 3 Ta ra Jesucristo
cahnu cara cuvira, ta fiima ca ra Moisés. Vatyinoo
ra cha savaha vehe, cahnu ca cuvi ra ta fiima ca
maa vehe cuan. 4Tahan tahan vehe, iy6 ra savaha
chi chi, soco Nyoo cuvi ra cha savaha tandihi maa
cha iyd. > Ra Moisés, quichaha vaha ra chi Nyoo ta
sacuvi ra tyifio nuu ra cha cuenda fidyivi Israel ta
cahan ra tuhun cha cusacoto Nyoo nu cuahan ca
chiityinuu. 6Soco ra Cristo ra cuvi Sehe Nyoo, suri
quichaha vaha ra chi Nyoo ta ican ra nyacd fiaha
vehe Nyoo. Ta vehe cuan ican cuvi maa yo, tatu
sanit ca yo ifii yo cuhun yo ityi nuu chihin Nyoo ta
it ifii yo chi ra nyacua nya nu ndihi, ta tyicuan ri
cusii cufii yo nyatu yo cha cufiihi yo.

Nu chind ifii chi Nyoo, nyitatti fiu chihin Nyoo
7Yucuan chaha cufii chi saha cuenda yo chi yo,
tari catyi Tatyi Ii Nyoo nuu tutu Nyoo tyehe caa:

Tatu chifii ndo tuhun cahan Nyoo chihin ndo vi-
tyin,

8 ma sandava ndo afiima ndo, tari sacuvi fiu fa
quichaha chi Nyoo quivi canducu nyehe fiu
chi ra nu chica noo fiu chiqui ndii cuan.

9 Tyehe caa catyi Nyoo: Ndyivi cuan nducu nyehe
Nu chii,

vasi chichi cha uvi xico cuiya nyehe fiu cha sacuvi.

10 Yucuan chaha cuxain chi fiu,

ta catyi tyehe caa: “Tyicuan ri chica uvi ifii fiu,

ta fa cufii fiu coto fiu ityl mai.”

11 Yucuan chaha cuxain chi fiy, ta catyi cachi chi
fiu,

vatyi ma quihvi fiu nyitatu fiu chihin, catyi Nyoo.

12Yanii, saha ndo cuenda chindo coto cu fiavaha
afiima ndo ta coto yoso ri caa ta sandoo ndo chira
cuvi Nyoo nyit6 cha cuenda cha fia chiné ca ifiindo
chi ra. 13Soco sanii ndo ifii tahan ndo tahan tahan
quivi, cha ni ri ca cha chaha ca chi cuhva vityin,
tacuhva vatyi ni noo ndo ta ma sandavi fiaha cha
quifii caa chi ndo, ta ndundava afiima ndo. 14 Vatyi
tatu sanii yo ifii yo chihin Nyoo nyacua nya nu
ndihi fayivi, yucuan ta in ri cufiihi yo cha vaha
chihin ra Cristo.

15 Catyi chi nu tutu Nyoo vatyi saha yo cuenda
chiyo tyehe caa:

Vityin tatu nyoho ta chifii ndo cha catyi Nyoo.
Ma sandava xaan ndo afiima ndo, tari sacuvi fiu ia
quichaha chii, catyi Nyoo.

16 ;Y06 fiu cha cachifii tuhun cahan Nyoo ta fia
tyasoho fiu? Tandihi fiu Israel cha tava ra Moisés
Egipto ta cha naha, ican fiu cuan. 17 Ta ¢y066 chi
cuxaan Nyoo chichi cha uvi xico cuiya? Suri chi
fiu cuan, fiu cha chicog cuatyi. Ta cachihi fiu nu
chiqui ndii nu chica noo fiu. 18 ;Ta y66 chi catyi
cachi Nyoo tyi ma quihvi fiu, cunyitatu fiu chihin
ra? Chi fiu cha fia tyasoho nu cahdn ra. 19 Nyehé
yo vatyi fia cuvi quihvi fiu cuan vatyi fia ching ifii
fiu chi ra.

4

1Yucuan chaha, chaniri ca chaiy6 ca quivi cuvi
quihvi yo cunyitatu yo chihin Nyoo, cufii chi saha
yo cuenda coto ma cuvi quihvi nya noo nyoho nu
cunyitatu yo chihin Nyoo. 2 Vatyi chifii tucu yoé
tuhun Nyoo cha sacacu ra afiima yo, tari chifii maa
nu Israel cuan. Soco nahri maa tuhun cha chiiii fiu,

vatyi chifij ndii ri maa fiu, ta fia ching ifii fiu. 3Soco
yo0 cha chind ifii yo, ican yo cuvi fiu quihvi nyitatu
chihin Nyoo. Ta cha cuenda fiu fia ching ifii cuvi
chi tari catyi Nyoo tyehe caa:

Yucuan chaha cuxain chi fiu ta catyi cachi chi fiu
vatyi ma quihvi fiu nyitatu fiu chihin, catyi
Nyoo.

Soco cha nyada nu nyitata yo chihin Nyoo vatyi

nyitata Nyoo cha sandihi ra tyifio saha ra nyata

savaha ra fiuhu fayivi. 4 Vatyi yihi nu catyi chi nu

tutu Nyoo cha cuenda quivi cu ucha nu ndihi vitya.

Tyehe caa catyi chi:

Nyoo nyitatu ra nu cu ucha quivi, vatyi ndihi tyifio
saha ra.

5 Ta inga tucu chaha catyi chi nu tutu Nyoo tyehe
caa:

Ninoo quivi ma quihvi fiu nu cunyitatu fiu chihin,
catyi Nyoo.

6 Nu cuan, fiu cha xihna ri cachifii tuhun cha
sacacu Nyoo afiima yo, fa quihvi fiu cha cuenda
vatyi nacahnu fiu nu cahdn Nyoo. Soco nyad cha
quihvi inga fiu. 7 Vatyi cha yaha nacahnu fiu Israel
cuan nu cahan Nyoo, natyaa tucu ra cuhva vatyi
nya inga quivi cuvi quihvi yo cunyitatu yo chihin
ra, ta ican cuvi quivi vityin. Ta cahdn Nyoo tuhun
quivi vityin chihin cha catyira David. Nyaa chinu
tutu Nyoo tyehe caa:

Vityin tatu nyoho ta chifii ndo cha catyi,

Ma sandava xaan ndo afiima ndo, catyi Nyoo.

8 Tyehe ta chinyaca ra Josué chi fiu Israel cuan nu
cunyitatu fiu chihin Nyoo, ma cahan ca Nyoo inga
chaha tuhun cha cuenda inga quivi. 9 Soco nyaa

ca nu cuvi nyitatu fiu yihi cuenda Nyoo chihin ra.
10 Vatyi fiu quihvi nyitatu chihin Nyoo, fia chicd ca
ifii fiu soco nyitatu aflima fiu tari nyitatu Nyoo quivi
ndihi tyifio saha ra. 11 Cufii chi sanifii yo chin ifii
yo chiNyoo tacuhva cuvi nyitatu yo chihin ra, coto
y0so0 ri caa nya noo nyoho sacuvi ndo tari sacuvi
fiu Israel cuan vatyi fia cufii fiu chino ifii fiu chi ra.

12 Vatyi tuhun Nyoo, nyit6 chi, ta iyé tunyee ifii
chi chi. Ta xaan ca chi ta fiima ca mityi cha xaan
ninduvi chiyo yuhu, ta nyee chi nyacua nya chichi
afiima yo ta nyacua nya chichi cha chifii tufii xifii
yo, nyacua nya chichi tuhun xehe cha cad afiima
yo. Ta safiahd cachi Nyoo fida cha chica ifii yo ta
fida cha cad afiima yo tatu vaha o fia vaha. 13 Nahri
maa cha savaha Nyoo ta cuvi tixehe nuu chi chira.
Tandihi maa ta nyehé ra. Ta chi ra nyad nacuhva
cuenda yo cha sacuvi yo.

Rajestus cuviratata sutu cahnu cha cahdn chaha

yo nuu Nyoo
14 Ra Jesus Sehe Nyoo, cuvi ra tata sutu cahnu
cha cuenda yo, vatyi quihvi ra nuu Nyoo ta cahan
ra chaha yo. Yucuan chaha cufii chi cha ma
sandihi yo cha chind ifii yo chi ra. 15 Vatyi ra cuvi
tata sutu cha cuenda yo cuvi naquehen ndahvira
chi yo tatu cuihya cufii yo chihin Nyoo, vatyi chitd
tucu maa ra cha cuvi tindoho cha nyehe yo vatyi
nyehe tucu maa ra tandihi nuu tindoho, saha ra
na vaha cha nducu nyehe ra chi ra, soco maa ra
Jesus, fiahri cuatyi ra chicoo. 16 Yucuan chaha cuvi
tuhva yo nuu nyaa Nyoo ta cahan yo chihin ra
chihin cha fia yuhvi yo vatyi cuifii xaan ra chi yo,
ta ndahvi cufii ra nyehe ra chi yo. Ta cha cuenda

cha vaha fidyivi cuvira, tyinyeeé ra chi yo nu nyehe
yo tindoho.

)

1 Tandihi ra cuyi tata sutu cahnu ca cuenda fiu
Israel, fidyivi cuvira. Tana cachi Nyoo chira vatyi

cahan ra chaha tandihi fiu nuu Nyoo, ta cuhva
cuenda ra cha chahad fiu chi Nyoo, ta cahiii ra quiti
cha cuenda cuatyi fiu. 2 Ta suri vachi quivi ndahvi
cufii ra cacuvi sutu cha nducu nyehe ra fia vaha
chira, yucuan chaha cuvi cundahvi cufii ra nyehé
ra chi fdayivi fia chitd6 maa, ta tyinyeé ra chi fiu
quita caxiin ityi vaha Nyoo, na ndu uvi ifii fiu
cuatyi fiu. 3 Ta cha cuenda cuatyi maa ra ta cha
cuenda cuatyi fdyivi, cachahfii ra quiti ta chaha
cuenda ra chi Nyoo na cahnya ra cuatyi fiu.

4Yori sacuvi ri maa sutu chi. Maa Nyoo cuvi ra
cana chi ra, ta chaha ra cha cuvi ra tata sutu, tari
sacuvira chihin ra Aaron ta cha naha. > Ta tyicuan
caa tucu ra Cristo, fiima maa ra sacuvi ra sutu chi
ra, soco maa Nyoo chaha cha cuvi ra, tari catyi
maa ra tyehe caa:
Yoho cuvi Sehi.
Yuhu chahi fiayivi coun vityin, catyi Nyoo chi ra

Cristo.

6 Tari catyi tucu ra chi ra nu inga nu cahan chi
tyehe caa:
Yoho cuvun tata sutu tyicuan ri maa.
Cuvun tarira Melquisedec.
7 Ta quivi chiyo ra Cristo ihya siqui fiuhu fayivi,
chican tahvira chiNyoo, tachacu chaaratacahan
ra chihin Nyoo vatyi ican ra cuvi ra iy6 tunyee ifii
chii cha sacacu chi ra ndaha tuhun chihi. Ta Nyoo

chifiira tuhun cahan ra vatyi sacuvira tandihi cha
catyi Nyoo. 8 Yucuan chaha vasi Sehe Nyoo cuvi
chi ra Cristo, soco cutuhva ra cha quichaha ra chi
Nyoo chihin cha nyehe ra tindoho. 9 Ta cha yaha
cha sacuvaha Nyoo chi ra, tyicuan ta cuvi ra ra
sacacu afiima Adyivi tacuhva coo fiu chihin Nyoo
tyicuan ri maa, tandihi fiu cha quichahda tuhun
cahan ra. 10 Vatyi Nyoo tyaa tyifio chi ra cha cuvi
ra tata sutu cahnu, tari ra Melquisedec.

Yica xaan cha sandihi yo cha chind ifii yo tuhun
Nyoo

11 Cuaha xaan nyaa cahan yo siqui tuhun ihya,

soco yii xaan nacatyiyoso caa cuahan, vatyi nyoho

fia cufii ndo cutuiii ifii ndo. 12Cha naha xaan chiné
ifii ndo chi Nyoo, cufii chi cha cuvindo ra sacuaha
ta safiaha ndo chi inga fiu. Soco nyoho ni cufii chi
chanacatyi tucu ndi inga chaha chindo tuhun cha
xihna ri chifii ndo tuhun Nyoo. Tari cha lee cuvi
ndo chihin tuhun Nyoo, vatyi tari cha chaxin ca
ndo cha nuu cha cachi ndo nyayu. 13 Ta fiu cuvi
tari cha lee cha chaxin, ta chaa ca fiu cutuili ini
fiu yoso caa coo vaha fiu nuu Nyoo. 14 Soco nyayu

vaha cuvi chi cha cuenda fiu chahnu chihin tuhun
Nyoo: fiu cha cutufii vaha ifii tuhun ra, nacoto fiu

nya cha vaha ta nya cha fia vaha.

1Yucuan chaha ma ndoo ri yo chihin cha xihna
ri cutuhva yo tuhun ra Cristo, cuhun yo ityi nuu ca
tacuhva cuvi yo fidyivi chahnu chihin tuhun Nyoo.
Ma ndoo ri yo chihin tuhun cha yaha cutuhva
yo, ta cufiun tuhun cha ma nducu yo cuhva cha
cuvaha yo nuu Nyoo chihin cha sacuvi yo cha

vaha, ta tuhun nachino ifii yo vatyi sacacu Nyoo
chiyo. 2Ma ndoo yo chihin tuhun cha yaha sacuvi
yo, tari cha condutya yo, tari cha tyisé yo ndaha
yo siqui fiu chifid ifii chi Nyoo na nasoco ra chi fiu,
tari tuhun cha cunandoto tandihi fidyivi cha yaha
chihj, ta tari tuhun cha cucutuiii chi tandihi fdyivi
nuu Nyoo ta yihi fiu cuhun fiu anyaya tyicuan ri
maa. Ma ndoo ri yo chihin tandihi cuan. 3 Soco
tatu Nyoo ta chaha ra, sacuvi yo ihya: cuhun yo
ityl nuu ca.

46 Vatyi fiu cha yaha naquehen cuenda cha
ndichin Nyoo noo chaha, chité fiu cha chaha Nyoo,
ta nyad Tatyi Ii Nyoo chihin fiu. Ta cha chito
fu yoso caa cha vaha tuhun Nyoo, ta cha fiihi
Nu tunyee ifii Nyoo. Ta chihin tunyee ifii cuan
cunyaca fiaha Nyoo fiuhu fiayivi chaa. Tatu cha
yaha naquehen cuenda fiu tandihi cha vaha cuan
noo chaha, ta yaha cuan ta sandihi fiu cha chino
ifii fiu chi Nyoo, ma cuvi ca cha ndu uvi ifii fiu
inga chaha. Vatyi suri maa fiu tari cha tyaa fiu chi
ra Cristo nu cruzi inga chaha, vatyi chahd fiu cha
cuacu nyaa fdyivi chi ra. 7 Aflima fdyivi cuvi tari
noo fivhu nu saha tyifio fiu, vatyi noo fiuvhu tahan ri
chaha cha coon savi, chihi fiuhd cuan ndutya savi

cuan. Tatu vaha fiuhu cuan ta vaha cuvaha cha
tachi fiu nuu chi, cunasoco Nyoo chi fiuhu cuan.

8 Soco tatu cafid ifiu ta cafid nyava nuu chi, fiahri
maa tuhun. Ta cusoco Nyoo chifiuht fia vaha cuan
ta cucayu chi. Ta tyicuan caa tucu cucuvi chi fiu
cha sandihi cha chind ifii chi Nyoo.

9 Yafii, vasi cahan ndi tyicuan caa, soco chito
vaha ndi vatyi nyoho sacuvi ndo cha vaha, maa

maa richa sacuvi fiu cha cacu afnima sacuvindo, ta
na sacuvindo tari fiu cuvi tari fiuhu fia vaha cuan.
Vaty1 Nyoo, ra vaha cuvi ra, ta ma naa ifii ra cha

sacuvi ndo. Ta nyehé ra vatyi cufii xaan ndo chi
fiu yihi cuenda Nyoo, vatyi tyinyee ndo chi fiu, ta
tyinyeé ca ndo chi fiu nya vityin. 11 Cufii ndi vatyi
na cunii ca ifii ndo nyacua nya quichi Sutu Mafii
yo, tyicuan caa ta cufithi ndo tandihi cha nyatu
ndo. 12 Na cufif ndi cha cusuchan ndo, soco saha
ndo cuenda chi fiu cha chiné vaha ifii chi Nyoo ta
sacuvi ndo tari sacuvi fiu. Vatyi fiu chiné vaha ifii
chi Nyoo chihin cha cama ifii fiu, ican fiu fiihi cha
catyi Nyoo tyi cuhva ra chi yo.

13 Vatyi ta cha naha catyi Nyoo chi ra Abraham,
vatyi cuhva ra noo cha cuhva ra chi ra. Ta Nyoo
tyaa ra cuhva cha cuhva ra, ta noo ri tuhun cahan
ra vatyi maa ra, Nyoo cuvi ra. 14 Ta tyehe caa
catyi ra: “Cha ndicha vatyi cunasoco xain chuun
ta cuaha xaan sehun cucuhve”, catyi ra chi ra

Abraham. 15 Ta ra Abraham chihin cha cama
ifii ra, nyatu ra tuhun cahan Nyoo chihin ra, ta

tyicuan caa naquehen cuenda ra cha catyi Nyoo
tyi cuhva ra chi ra. 16 Tatu noo fidyivi cuacuhva
fiu noo cha cuacuhva fiu chi tahan fiu ta tyanaha
fiu sivi noo ra cahnu ca. Ma chihin yucuan ri.
17 Ta yucuan chaha vatyi Nyoo minoo ri tuhun
cahanra, vatyi cufij ra cha coto fidyivi vatyindicha
tuhun cahan ra, ta fia nasamd ra tuhun cahan
ra. 18 Yucuan chaha iy6 uvi tahan cha ma cuvi
nasama chi. Noo cuvi cha catyi Nyoo tyi cuhva ra
nyatu chira Abraham, ta cha cu uvi, noo ri tuhun
cahan ra vatyi maa ra, Nyoo cuvi ra. Ta Nyoo fia
cahan ra cuendu. Yucuan chaha tandihi yo cha

nyafiad yo chi ra, nii ifii yo cunyee ifii yo chi ra,
ta nyatu yo cha tyad ra cuhva cha cuhva ra chi
yo. 19 Tari noo barcu cha nuhfii noo caa vee, coto
cuhun chi chihin tatyi, ta tyicuan caa quihi ifii yo
cha sacacu ra Cristo afiima yo. Ta cha quihi ifii yo
chi ra, nuhiii yo chihin Nyoo ra nyada inga chiyo
cortina, o nya gloria cuvi Cuan. 20 Vatyi ra Jesus
cha quihvi ra yucuan ta nufia ra ityi nu cuhun yo
nu nyaa Nyoo. Ta ican ra Jesus cuvi ra minoo tata
sutu tyicuan ri maa, tari ra Melquisedec.

7

Ra Jesus cuvi tata sutu tarira Melquisedec

1 Ra Melquisedec cha cahin tuhun, cuvi ra rey
fiuu Salém, ta cuvi ra tata sutu cuenda Nyoo, ra
cuvira cahnu ca. Quivi cha cuandichira Abraham
cha chahan ra chicaiii tahan ra chihin suhva ra
cacuvi rey, ta cuvi chasaha ra chi ra, tyicuan ta
quita ra Melquisedec ityi nuu ra ta nasoco ra chi

ra. 2Ta ra Abraham uchi uchi tinyaa ra siqui cha
saha ganaa ra nu chicafi tahan ra, ta chaha ra chi
ra Melquisedec. Ta sivi ra Melquisedec cuan cuiii
chi catyi: “Rey, ra cuvi ra vaha.” Ta rey fiuu Salem
cuan cuvira, yucuan chaha cuvira: “Reyvaha cha
chahé cha taxi coo afiima fidyivi.” 3 Na catyi tuhun
Nyoo y66 cha cuvi sutu ra ta sihi ra, nifia cahan chi
tuhun yo006 fiayivi chi ra. Niri fia cahdn chi tuhun
ama cacu ra, ni ama chihi ra. Yucuan chaha cuvi
rataricaa Sehe Nyoo, noo tata sututyicuanrimaa.

4 Soco, vityin nyehe ndo yoso cha cahnu cuvi
ra Melquisedec, vatyi ra Abraham tinyaa ra uchi
uchi siqui cha saha ganaa ra chi ra cacuvi rey

cuan nu chicafi tahan ra, ta chaha ra chi ra
Melquisedec. > Tyehe ta tata ra Abraham cuvi
ra Melquisedec, ta cuvi ra sutu, ma catyi yo tyi
ra cahnu ca cuvi ra. Vatyi nu cuahan ca chi
ityl nuu ta suri maa ley Nyoo sanifii chi Nayivi
tata ra Abraham nacuhva fiu uchi uchi cha saha
ganaa fiu chi ra cacuvi sutu tata ra Levi, vasi tata

ra Abraham cacuvi chi ra tari maa fiu. 6 Ta ra
Melquisedec, fiima tata ra Levi cuvi chi ra, ta ni

fima tata ra Abraham, soco vita ri tyi quehen ra
uchi uchi siqui tandihi cha fiihi ra Abraham. Ta
nasoco ra Melquisedec chi ra Abraham, ra cha
chaha Nyoo promesa chii. 7 Ta chité cachi yo vatyi
cahnu ca cuvi ra cha nasoco cuan, ta fiima ca ra
cha nasoco ra chi. 8 Nyehé yo vatyi cahnu ca ra
cuvi ra Melquisedec cha nuu inga ra caquehén
cuenda uchi uchi siqui cha iy6 chi fayivi, vatyi
rayii ri cacuvi ra cuan, ta tuhva chaa tuhun chihi
chi ra. Soco tuhun ra Melquisedec cahan chi nu
tutu Nyoo ta catyi chi tyi fiahri tuhun chihi iy6 chi
ra. 9 Ta ra Levi, chihin sehe ra, ra cacuvi tata ra
Abraham, ican ra cacuvi tata sutu cha tahan chi
caquehén cha uchi uchi siqui cha iy6 chi fidyivi.
Soco tari quivi tyiyahvitucura Levi cuan uchiuchi
cha saha ganaa ra chi ra Melquisedec cuvi cuan,
vatyira Abraham tyiyahvira. 10Vatyi ra Levi, tata
ra Abraham cucuvi chi ra, vasi ta cacu ca ra quivi
chisatahan ra Melquisedec chi ra Abraham.

11 Ta ra_cacuvi tata ra Levi suri tata ra Aardn
cacuvi chi ra, ican ra cacuvi sutu cuenda yo fiu

Israel, ta cha cuenda ra cuan quichi ley chahnu
Nyoo. Ta vityin tyehe ta cuvi nduvaha coo yo
chihin Nyoo cha cuenda cha sacuvi yo cha catyi

ley cuan, yucuan ndicha fia nifii ca cha quichi ra
Cristora cuvi tata sutu tarira Melquisedec, ta fiima
tari ra Aardn. 12 Vatyi tatu Nyoo ta nasama ra chi
ra cuvi sutu, cufij tucu chi cha nasama ley fandihi.
13 Ta Sutu Maiii yo cha cahan tutu Nyoo tuhun,
Nima tata ra Levitara Aardn cuvira, soco tata inga

sehe ra Israel cuvi chi ra. Ta ni noo ra vachi tata
cuan ta fia tuhva ra cuvi sutu. 14 Vatyi chité vaha

yo vatyi Sutu Mafii yo tata ra Juda, sehe ra Israel
vachira, ta ra Moisés fiahri maa tuhun tata ra Juda
cahan ra quivi cahan ra tuhun ra cacuvi sutu.

15 Ta yucuan nyehé vaha yo, vatyi Nyoo natyaa
ra inga sutu tari ra Melquisedec. 16 Nima tari catyi
ley quichi ra, vatyi ley catyi chi yo6 chi tata cua
quichi noo ra cuvi sutu, ta fia quichi ra tata cuan,
soco quichi ra vatyi iy0 cha ndicha fiuvhu Nyoo
chihin ra ta fiahri tuhun chihinyisé ra. 17 Vatyiican
ihya cuvi cha cahadn Nyoo tuhun ra:

Yoho cuvun tata sutu tyicuan ri maa,

Tari ra Melquisedec.

18 Yucuan chaha sacuachiyo Nyoo ley chahnu
cuan vatyifia cuvi maa tyinyee chi chi fiayivi, ta fia
chifiuhu. 19 Vatyiley cha chaha Nyoo chira Moisés,
Na sanduvaha maa chi afiima yo. Ta vityin, tyifio
nuu ley chahnu cuan, iy6 inga tuhun vaha ca cha
yihi ifii yo. Ta chihin ihya tuhva yo chi Nyoo vatyi
sanduvaha ra Cristo cuhva coo yo chihin Nyoo.

20-21 Nyoo tyaa ra cuhva ta tyanaha ra vatyi
cuhva ra noo sutu cha cahnu ca chi yo. Soco sutu
cha iy0 vityin fia tyanaha Nyoo quivi tyiso ra chi
ra. Vatyi nu tutu Nyoo catyi chi tyehe caa:

Sutu Maiii yo, #in ri tuhun cahan ra, ta ma nasama
ra cuhva catyira tyehe caa:

“Yoho cuvun Sutu tyicuan ri maa,

tari cuvi ra Melquisedec”, catyi Nyoo.

22Yucuan chahara Jesus chaha ra noo tuhun vaha

ca chi yo, ta fiima ca tuhun cha xihna ri cuan.

23 Vatyi cha cuaha xaan ra cacuvi sutu, soco chaa

chaa ri tuhun chihi chi ra. 24 Soco ra Jesus fiahri

tuhun chihiiyo chira, ta fiandihi tuhun cha cuvira

sutu. 25 Yucuan chaha tyicuan ri maa cuvi sacacu

ra afiima fiu natuhva chi Nyoo cha cuendara, vatyi

iy6 maa ra tyicuan ri maa, vatyi cacan tahvira chi

Nyoo cha cuenda fiu.

26 Yucuan chaha ra Jesus cuvi sutu cha chifiuhu
chi yo. Ta maa ra, ii ra, fiahri cha quifii caa sacuvi
ra, ta ni fiahri cuatyira. Ta fia cutahan ra chihin fiu
iy0 cuatyi. Ta sucun ca nyaa ra, ican saha andivi.
27 Nima tari inga ra cacuvi tata sutu cuan, vatyi
cuiii chi cha cacahiiira chi quitita cuhva cuendara
chi Nyoo ndi quivi. Ta cha xihna ri, na naa cuatyi
maa ra, ta yaha cuan ta naa cuatyi fdyivi. Soco
ra Jesus noo ri chaha, chaha cuenda ra chi ra chi
Nyoo na naa cuatyi tandihi yo. 28 Ley Nyoo cha
quehen cuenda ra Moisés, tyiso chi chi ra cacuvi
nuu chi tata sutu, soco raiy6 cuatyicacuvira. Soco
yaha cuan ta chaha Nyoo noo tuhun chaa, ta iin ri
tuhun cahan ra. Ta tyiso ra chi Sehe ra cha cuvi
ra Sutu cahnu ca, ta maa ra cuvi ra noo ra vaha
tylicuan ri maa.

8

Natyihi tahan Nyoo tuhun chaa chihin yo quivi

chihira Jesus cha cuenda yo

1 Ta chichi cha tandihi cha cahin nu tutu ihya,
ican ihya cuvi cha nifii ca tuhun: Ra cuvi tata
sutu cahnu chi yo cuvi ra noo ra vaha tyicuan ri
maa, ta chicunyaa ra nu tyayu chichi gloria chiyo
vaha Nyoo. 2 Ta cuvi ra Sutu noo nu cuvi vehe
fiuhu cha ndicha vaha nu nyaa Nyoo. Maa Sutu
yo Nyoo savaha vehe cuan, ta fiima rayii. 3 Tandihi
ra cacuvi tata sutu tyiso Nyoo chi ra, vatyi cuhva
cuenda ra ofrenda chi Nyoo ta cahfii ra quiti na
naa cuatyi fidyivi chihin nifii ti. Ta yucuan chaha
nifii cufii chi cuhva cuenda tucu ra Jesucristo nifii
ra chi Nyoo. 4 Tyehe ta siqui fiuhu fayivi nyaa
ra cuvi ra sutu, ni fiima sutu cuvi ra tatu tyicuan
caa. Vatyi siqui fiuhu fayivi, iyo ca ra cacuvi sutu
cha cachaha cuenda ofrenda chi Nyoo tari cuhva
catyi ley cha tyaa ra Moisés. > Soco ra cacuvi sutu
siqui fiuhu Nayivi, sacuvi ra tyifio nuu Nyoo soco
tari cuhva cuvi andivi. Cuvi chi noo xifiahfiu tyifio
saha ra Cristo. Ta chito yo vatyi tyicuan caa, vatyi
quivi cha cua savaha ra Moisés vehe fiuhu cuan ta
cha naha, Nyoo catyi ra chi ra tyehe caa: “Saha
vaha cuenda, ta savahun tari cuhva caa cha safahi
chuun quivi chinyaun nu yucu cuan”, catyi Nyoo
chi ra. 6 Soco ra Cristo ra cuvi sutu cahnu chi yo,
vaha ca cuhva sacuvi ra, vatyi cha cuenda maa
ra, natyihi tahan Nyoo noo tuhun vaha xaan ca
chihin yo, vatyi vaha ca cha cucuhva ra chi yo.

7Vatyi tyehe ta cuvi cacu afiima yo chihin tuhun
xihna ri cha natyihi tahan Nyoo chihin yo, fa
chifiuhu ca cha natyihi tahan chaa ra tuhun chihin
yo cha cuuvi chaha. 8 Soco Nyoo nyehe ra vatyi fia

vaha maa sacuvi fiayivi cuan, ta cahdn ra tuhun fiu

nu tutu ra tyehe caa:

Cuchaa chi quivi vatyi cunatyihi tahin tuhun chaa
chihin fdyivi Israel ta fiu Jud4, catyi Sutu
Maiii yo.

9 Nima tari natyihi tahin tuhun chihin fidyivi
chahnu fiu, quivi tiiln ndaha fiu ta tave chifiu
fiuu Egipto.

Vatyi fia sacuvi fiu tuhun cha natyihi tahin chihin
fiu,

ta yucuan chaha safie chi fiu, catyi Sutu yo Nyoo.

10 Tuhun cha cunatyihi tahin chihin fiu fiuu Israel
nu cuahan ca chi, tyehe caa cucuvi, catyi
Sutu Maiii yo:

Chichi cha chifii tufii xifii fiu, cutyai ley mali, ta
chichi afiima fiu cutyai.

Tyicuan ta mai cucuvi Nyoo fiu,

ta maa fiu cucuvi fiu fidyivi chii.

1 Tyicuan ta fia nifii ca cha safiaha fiu chi tahan fiu,
ni chi yafii fiu, tacuhva vatyi cohon nuu fiu
chi yuhu cha cuvi Nyoo fiu.

Vatyi tandihi fiu, cucohon nuu fiu chii,

nyacua nya fiu luhlu ca ta nyacua nya fiu chahnu
ca.

12 Ta cusahi ticahnu ifii cha quifii caa cha sacuvi
fiu.

Ta ma nicohon ca maa ifii cuatyi fiu, catyl Sutu
Maiii yo.

13 Quivi cha cahan Nyoo tuhun cha natyihi chaa

ra tuhun chihin yo, cufii chi catyi vatyi cha

sacuchahnu ra cha xihna ri cuan. Ta numi ri
cundihi tuhun cha cuvi cha chahnu cuan.



Hebreos 9:1 XX Hebreos 9:8

9

Nu safiahd chi yoso caa vehe fiuhu cha iyo siqui
fluhu Aayivi ta vehe fiuhu nu cuvi andivi

1 Quivi natyihi tahan Nyoo tuhun cha xihna ri
chihin fdyivi, chaha ra cuhva chi fiu yoso caa
sacahnu fiu chi ra, soco chichi noo vehe fiuhu cha
nyad siqui fivhu fayivi ihya. 2 Tyehe caa ching
vehe fiuvhu cuan: Chata noo cortina nyaa cuartu
cha xihna ri nu tayucu cafiileru, ta nanyad mesa
nu catuvi pan ii. Ta chicunafij cuartu cuan Nu Ii.
3 Chata cortina cu uvi, yucuan cuvi nu chicunafij
NuliXaan Ca. 4Ta yucuan nanyad noo arta xuhun
cuaan nu chahmi ra cutu. Ta nanyaa caja, cha
natyihi tahan Nyoo tuhun chihin yo, ta ifii xuhun
cuaan nicacahnu. Ta chichi cuan fioho casitu
xuhun cuaan cha fiohp mana. Ta fioho yutun cha
natyacu cha chindaha ra Aardn. Ta fioho tucu yuu
cha nyaa ndi uchi mandamientu. > Ta siqui caja
cuannyicu cha tari caa dngel, ta cufii chi catyi vatyi
nyaa Nyoo yucuan. Ta chihin ndichin angel cuan
cachasi ra nu cuvi nu tuhva Nyoo saha ra ticahnu
ifii cuatyi fidyivi. Cha vityin fia cuvi nacatyi ca ndi
siqui tuhun ihya.

6 Ta tyicuan caa cuvi vehe fiuhu cuan. Ta
ndiquivi ri caquihvi ra cacuvi sutu chichi cuartu
cha xihna ri nu nafi Nu Ii, tacuhva sacahnu ra
chi Nyoo. 7Soco cuartu cu uvi Nu Ii Xaan Ca cuan
iy0 maa minoo ra cuvi nuu chi sutu, ta yucuan ra
cuvi quihvi yucuan, noo chaha cha noo cuiya. Ta
cuhva cha quihvi ra, cufif chi cuiso ra nifii quiti
vatyi cuhva cuenda ra chi Nyoo cha cuenda cuatyi
maara ta cuatyifidyivi. 8 Ta cha tyicuan caa safiaha

Tatyi Ii Nyoo chi yo vatyi, ta cuvi ca chaa yo nuu
Nyoo vatyi ni nyaa ca cuartu cha xihna ri cuan.
9 Tandihi maa ihya cuvi chi tari noo xifiahfiu ri
cha cuenda tuhun chaa cha chacun Nyoo vityin:
vatyinoo cha chaha cuenda fiu chi Nyoo fia tyifiyee
chi chi fiu na caca vaha ifii fiu. 10 Vatyi tandihi
cuhva sacuvira cacuvi sutu cuan cahdn chi maari
cuenda 1naa cha cuvi cachi fiayivi, ta naa cha cuvi
coho fiy, ta yoso caa cundundii cofio fiuhu ri fiu.
Ta catuvi cuhva cuan, nyatu chi nya quivi cacun
Nyoo inga cuhva vaha ca.

11 Soco vityin cha yaha quichi ra Cristo ta maa

ra cuvi tata sutu cahnu cha cuenda tuhun vaha
ca cha chacun Nyoo. Quihvi ra chichi vehe fiuhu

vaha ca, ta ndii ca, vatyi maa ra cuvi sutu. Ta fiima
rayii savaha vehe fiuhu cuan o cufii chi catyi, fiima
vehe fiuhu fiuhu Aayiviihya cuvi. 12Ra Cristo quihvi
ra vehe fivhu nu cuvi gloria Nu Ii Xaan Ca. Soco
fima ca cha cuhva cuenda ra nifii mbee luhlu, o
becerro, soco nifii maa ra chaha cuenda ra. Ta
tyicuan caa quihviranoori chaha nu ndihi tuhun,
ta tyicuan caa ta cuvi sacacu ra chi yo tyicuan ri
maa. 13 Nifii toro, ta nifii ndixihyu, ta fiiyaa becerro
cha cachahmiranu arta, tuhvara catyicu ra chata
fiu ca 1y0 cuatyi, ta cofio fiuhu ri fiu sandundii chi
cuan nuu Nyoo. 14 Ta tatu tyicuan caa, {Nana cha
cahnu ca tunyee ifii iy6 chi nifii ra Cristo! Vatyi
tyinyee Tatyi Ii chi ra ta chaha cuenda ra chi ra
chi Nyoo chihin cha fahri cuatyi ra. Ta nifii ra
sandachi chichafiavaha cha caa afiimayo tacuhva
ma cuita ca ifii yo ley cha chaha tuhun chihi chi yo,
ta tyicuan caa ta cuvi sacuvi yo tyifio nuu ra cuvi
Nyoo nyito.

15 Yucuan chaha ra Jesucristo cuvi ra cha cahan
chaha yo cha cuenda tuhun chaa cha natyihi
tahan Nyoo chihin yo. Ta cha cuenda cha chihira,
1y6 ticahnu ifii cuatyi cha sacuvi yo quivi chinyaca
fiaha tuhun cha xihna ri cuan chi yo. Ta yo0, fiu
nacana Nyoo chi cuvi yo, cuvi naquehen cuenda
yo noo cha ma ndihi ca maa, cha catyi maa ra tyi
cuhva ra chi yo. 16 Vatyi tatu iy6 noo tutu cha
sandoo noo ra chihi, ta catyi tutu cuan fida ndihi
cha cufiihi fidyivi chi ra tatu chihi ra; cufii chi cha
coto vaha ra cuvi tyifio tatu ndicha cha chihi ra
cha sandoog tutu cuan; tyicuan ta cuvi sacaca ra
tyifio cuan ta nasachara cha tahan chi chi fiu cuan.
17Vatyi cha niri ca chaiyd ra cha sandod tutu cuan,
ma cuvi cundaa tyifio cha quehen cuenda fiu cha
tahan chi chi fiu, soco nya cuvi ra, tyicuan ta cuvi
quehen cuenda fiu. 18 Yucuan chaha chihi quiti ta
chati nifii ti quivi natyihi tahan Nyoo tuhun cha
xihna ri cuan chihin yo. 19 Quivi cuan, ra Moisés
sacoto ra tandihi ley Nyoo chi tandihi fidyivi. Yaha
cuan ta quehen ra noo sahma cuaha cha ching
chihin ixi mbee ta chihin noo soco yutun cha
nafii hisopo, satyii ra nu nifii becerro ta nu nifi
ndixihyu luhlu, nasaca ra chihin ndutya, ta tyicu
ra chata libru ley Nyoo ta chata tandihi fayivi
fandihi. 20 Tyicuan ta quichaha catyi ra chi fiu:
“Ican ihya cuvi nifii cha cuvi cha ndaa vatyi naty-
ihi tahan Nyoo tuhun chihin ndo”, catyi ra. 21 Ta
suri tyicu tucu ra Moisés nifii nu cuvi vehe fiuhu
cuan, ta siqui tandihi cha cachotyifio ra yucuan nu
casacahnu ra chi Nyoo. 22 Tyicuan caa sacuvi ra
vatyi catyi ley Nyoo tyi tandihi ta chihin nifii, cufii

chi ndundii nuu Nyoo. Ta catyi tucu chi vatyi ma
saha Nyoo ticahnu ifii cuatyi tatu ma cati nifii.

Nifii ra Cristo, ican cuan tinyaa cuatyi yo

23Ta yucuan chaha cufii chi cha sacuvi tata sutu
tyicuan caa, vatyi ndundii tandihi cuan, vatyi cuvi
chi noo xifiahfiu cha iy6 ityi andivi. Soco tandihi
cha cuenda ityi andivi, cufii chi noo nifii vaha ca
cha cuhva cuenda yo, ta fiima ca tari nifii quiti
cuan. Cuiii chi nifii ra Cristo. 24 Vatyi ra Cristo fia
quihvi ra chichi noo vehe fiuhu cha savaha fayivi
cha cuvi xifiahfiu ri. Soco quihvi ra chichi vehe
fivhu cha ndicha vaha cha cuvi gloria. Ta vityin
cahdn ra chaha yo nuu Nyoo. 25Ra cuvi nuu chi
sutu cuenda fiu Israel quihvi ra Nu Ii Xaan Ca
cuan tahan cuiya vatyi cuhva cuenda ra nifii cha
Nima nifii ra cuvi. Soco ra Cristo, fia cuaha chaha
cufii chi cuhva cuenda ra chi ra. 26 Vatyi tyehe
ta tylcuan caa, cuaha chaha cufii chi cha nyehe
ra tindoho ta cuvi ra nyata ching fivhu fayivi ta
nya vityin. Soco vityin cha cua cuyatyin cundihi
tuhun fayivi, noo ri chaha quichi ra Cristo, ta
chaha cuenda ra chi maa ra tacuhva vatyi cuvi
tinyaa ra cuatyi yo. 27 Noo ri chaha, cuvi yo ta
yaha cuan ta cucutuiii chi yo. 28 Ta tyicuan caa
tucura Cristo, noorichaha, chaha cuendarachira
tacuhva tinyaa ra cuatyi cuaha xaan fidyivi. Yaha
cuan ta cuquichi ra cha cu uvi chaha, fiima ca cha
quichi tinyaa ra cuatyi, soco cha quichi sacacu ra
chi fiu cha nyatu chira.

10

1 Vatyi ley Nyoo cha tyaa ra Moisés, cuvi chi

tari noo xifiahfu ri, cha cuenda cha vaha ca cha
cuquichi. Soco fiima maa cha ndicha vaha cuvi.
Vatyi ley cuan, ma cuvi maa sanduvaha chi chi
fiu nanducu chi Nyoo. Vatyi tahan cuiya ri chaha
cuenda ra cuvi nuu chi tata sutu cuenda ley
chahnu nifii quiti. Soco ma cuvi cacu aflima yo
chihin cuan. 2 Vatyi tyehe ta cuvi sanduvaha ley
cuan chi fiu, cundihi tuhun cha chahda cuenda ra
nifii ndicuiya ri. Vatyi tatu cha ndundii fiu noo
chaha cha cuenda tandihi maa, ma caca ca Xifi
fiu vatyi iyd cuatyi fiu ta fia chifiuhu ca cha cuhva
cuenda ra inga chaha. 3Soco tahan cuiya ri chaha
cuenda ra nifii, ta ican cuan sanicohén chi ifii
fiu vatyi iy6é cuatyi fiu. 4 Vatyi nifii toro ta nifi
ndixihyu, ma cuvi maa tinyaa chi cuatyi yo.
5> Yucuan chaha ra Cristo, quivi cuaquichi ra
siqui fiuhu fayivi ihya, catyi ra chi Nyoo tyehe caa:
Na cufitin cha cahfii fidyivi quiti ta cuhva cuenda
Nu chuun,
yucuan chaha savahun noo cofio fiuhu chii.
(Vatyi tyicuan caa ta cuvi cuhva cuende chii
chuun.)
6Ta vatyifiatahdnifiun cha cahmi fiu quiti ta cuhva
cuenda fiu chuun cha cuenda cha tinyaa
cuatyi fiu.
7 Catyl yuhu: “Ma yuhu, vachi ihya vatyi sacuvi
cuhva cufitiin, Nyoo Suti,
tari cuhva cahan chi tuhin nu libru ley maun”,
catyi ra Jesucristo.
8 Cha xihna ri, catyi ra Jesucristo vatyi Nyoo, fia
cufiira cha cuhva cuenda fiu chi quiti chira. Nicha
cahmi fiu quiti cha cuenda cha tinyaa cuatyi fiu, fia
cufii Nyoo, catyi ra. Vasi maa ri tuhun cha catyi

ley chahnu vatyi sacuvi yo cuvi, soco fia tahan ifii
Nyoo, catyira. 9 Ta yaha cuan ta catyi tucura: “Ma
yuhu vachi ihya, vatyi sacuvi cuhva cufiun, Nyoo
Suti.” O cuiii chi catyi, sacuachiyo Nyoo cuhva
chahnu cuan, ta nacuvi chi inga cuhva chaa ihya.
10 Nyoo sandundii ra chi yo vatyi ra Jesucristo
sacuvi ra cuhva cufii Sutu ra, ta chaha cuenda ra
cofio fiuhu ra. Noo ri chaha chihi ra ta ndihi tyifio
saha ra.

11 Tandihi ra cacuvi tata sutu fiuu Israel, ndi
quivi sacuvira tyifio nuu Nyoo, ta tyicuan ri chaha
cuenda ra suri maa cha tuhva maa ra chaha
cuenda chi Nyoo, vasifia cuvi tinyaa chi cuatyi yo.
12SocoraJesucristo, noo ri chaha chaha cuendara
chi ra chi Nyoo cha cuenda cuatyi yo. Tyicuan ta
chicunyaa ra tyayu gloria chiyo ndaha vaha Nyoo.
13Ta yucuan nyatu ra nyacua nya cacun Nyoo chi
ra xaan ifii chi ra chaha ra. 14 Vatyi chihin noo
ri chaha cha chihi ra Cristo ta cuvi sanduvaha ra
afiima fdyivi cuenda Nyoo, tyicuan ri maa. 15 Ta
suri tyicuan caa catyi tucu Tatyi Ii Nyoo chi yo.
Vatyi cha xihna ri catyi ra chi yo nu tutu tuhun
Nyoo tyehe caa:

16 Tuhun cha cunatyihi tahin chihin fiu quivi cuan,
tyehe caa cucuvi, catyi Sutu Maii yo:
Cutyailey mai chichi afiima fiu, ta cutyai chichi cha

chifii tufii xifii fiu, catyi Nyoo.
17Ta yaha cuan ta catyi tucu ra:
Ma nicohon ca maa ifii cuatyi fiu, niri cha quifii caa
cha chinyacuvi fiu, catyi Sutu Maiii yo.
18 Ta cha yaha saha Nyoo ticahnu ifii cuatyi, fia
cufii ca chi cha cahii fdyivi chi quiti, ta cuhva
cuenda fiu chi Nyoo cha cuenda cuatyi fiu.

Cufii chi nanducu yo chi Nyoo

19 Yucuan chaha yaii, cuvi quihvi maa yo Nu
[i Xaan Ca cuan nu nyaa Nyoo, cha cuenda vatyi
cha chati nifii ra Jesucristo ta tinyaa ra cuatyi yo.
20 Cha nufia ra Cristo noo ityi chaa, ityi cuhun yo
nu conyito afiima yo. Vatyi maa maa cuhva cha
chihi ra ta ndata cortina cha chasi nu chinyaa
Nyoo. Cha tahnya cortina, ican cuvi cha chihi ra,
tacuhva nufia ityi quihvi yo ta chaa yo nu nyaa
Nyoo. 21 Ra Jesus cuvi sutu cha nyaca fiaha nu
cuvi vehe Nyoo andivi. 22 Yucuan chaha cufii chi
nanducu yo chi Nyoo chihin noo cha ndicha ta
chihin cha nii ifii yo chin¢ ifii yo chi ra, vatyi maa
ra sandundii ra afiima yo, tacuhva ma quihi ca ifii
yo vatyi iy0 cuatyi yo, vatyi tari cha nacatya ra
cofio fiuhu yo chihin ndutya cuii, na ndu ndii yo nu
Nyoo. 23 Na cunii ca ifii yo chino ifii yo chi Nyoo ta
ma ndu uviifii yo vatyi Nyoo cuhva ra cha catyira
vatyi cuhva ra chi yo. 24 Ta cufii chi nanducu yo
cuhva tyinyee yo chi tahan yo, na cufii ca fiu chi
tahan fiu ta sacuvi ca fiu cha vaha, 25 Na tahan chi
quehen yo cuhva cad fiu cha sandihi cha quichi nu
ndu in ri yo, soco cuifii chi cha sandunii yo ifii noo
noo tahan yo. Ta yaha ca cuhva cufii chi tyinyee yo
chi tahan yo vityin cha nyehé yo vatyi Sutu Mafii
yo cha cuiii chaa quivi quichi ra ta cucutufii chi
tandihi fdyivi.

26 Vatyi tatu cha yaha chicohon nuu yo cha
ndicha, ta fia quichahad yo ta tyicuan ri sacuvi ca
yo cuatyi, flahri ca cuhva coo ticahnu ifii cuatyi
yo. 27 Ta cutachi tufii Nyoo chi yo. Ta cutyihi
ra chi yo nu cucayu fiayivi cha xaan ifii chi ra,

ta cundihi tuhun fiu. 28 Tatu noo fidyivi Israel fia
quichaha fiu cuhva catyiley ra Moisés, ta chiyo uvi
o ufii testigu, cuvi fiu cuan cha cuenda cuatyi fiu,
ta yori cundahvi cufij nyehe chi fiu. 29 Ta nyaca
cuvi fiu cha fia quichaha ca chi Sehe Nyoo ta saha
fiu tyl nifii ra cha sanduvaha afiima fiu cha fiima
ri tuhun cuvi. Ta chihin nifii cuan natyihi tahan
Nyoo tuhun chihin yo. Soco cahan fia vaha fiu siqui
Tatyi Ii Nyoo cha chahd tumafii ifii chi yo. Yaha
ca cuhva cutachi tufii Nyoo chi fiu cuan. 30 Vatyi
chito yo vatyi Sutu Mafii yo, ican ra catyi ra tyehe
caa: “Yuhu tahan chi tachi tufii chi fidyivi, yuhu
catyi cha cuvi chifiu.” Ta catyi tucu ra vatyi cutufii
chi fiu nuu ra. 31 Ndicha cha iy6 Nyoo, ta yucuan
chaha tahan chi cuyuhvi yo chi ra, coto tachi tufii
ra chiyo cha cuenda cuatyi yo.

32 Soco ma naa ifii ndo quivi natiin cuenda ndo
cha ndichin Nyoo chichi afiima ndo, vatyi quivi
cuan cunyee xaan ifii ndo cha nyehe ndo tindoho
cha cuenda ra. 33 Yihi nyoho cahan fidyivi chi ndo,

ta sanyehe fiu tindoho chi ndo nu tuvi. Ta yihi
nyoho uhvi xaan cuvi chi ndo cha nyehe ndo cha
cuvichitahanndo chatyicuan caa, ta cunyee xaan
ndo. 34Ta cundahviifii ndo chifiufiocho vehe caa, ta
chihin cha sii cufii ndo cunyee ndo quivi tinyaa fiu
cha iyo chindo, vatyi chité ndo vatyi andivi iyd ca
cha vaha ca cha cuenda ndo, ta fia ndihi maa cuan.
35Yucuan chaha ma sandihi ndo cha quihi ifii ndo
chi ra Cristo, vatyi nu cuahan ca chi ta cufiihi ndo
chavaha ca vatyi chind ifii ndo. 36 Cufii chi cha coo

cha cama ifii ndo tacuhva cuvi sacuvi ndo cuhva
cufii Nyoo, ta tyicuan caa ta naquehen ndo cha

catyi ra tyi cuhva ra. 37 Vatyi nu tutu Nyoo catyi

chi tyehe caa:

Na naha ca ta cuquichi ra cha tahén chi quichi, ta
ma cucuee ca ra. .

38 Ta catyi Sutu Maiii yo tyehe caa: “Nu cha sandu-
vahi aflima,

chihin cha chind ri ifii fiu chi yuhu, ta conyito
anima fu.

Soco tatu cunuhu chata fiu, ma cusii cufii yuhu
chihin fiu”, catyi Nyoo.

39 Soco maa yo fia sacuvi yo tari sacuvi fiu cuanaa

aflima, vatyi fiu chindé ifii chi Nyoo cuvi yo, ta

tylcuan caa cucacu afiima yo.

11

Cuhva cufii chi cha chind ifii yo chi Nyoo

1 Cha chind ifii yo chi Nyoo ican cuvi cha chité
vaha yo tyi cufiihi yo cha nyatu yo, ta chité vaha yo
vatyinoo cha ndicha vaha cha fia nyehé yo vityin,
cufiihi yo vatyi chiné ifii yo chi Nyoo. 2 Néyivi
chiyo ta cha naha, ching ifii fiu chi Nyoo, ta yucuan
chaha quita vaha fiu nuu ra.

3 Cha cuenda cha chind ifii yo chi Nyoo, ta chité
yo vatyi savaha ra fiuhu fayivi chihin tuhun cahan
ra. Ta chit6 yo vatyi tandihi cha nyehé yo vityin,
ching chi ta cha naha chihin cha fia tuhva yo
nyehé.

4 Cha cuenda cha ching ifii ra Abel chi Nyoo, ta
chaha cuenda ra noo cha chaha ra chi Nyoo. Ta
vaha ca cha chaha ra ta fiima ca cha chaha ra Cain,
yafi ra. Ta yucuan chaha natiin cuenda Nyoo chi
ra tari noo ra vaha, ta natiin cuenda ra cha chaha
ra. Yucuan chaha vasi cha chihi ra Abel, soco tari

quivi cahan ca ra tuhun chihin yo vityin, yoso caa
tahan chi chino ifii yo chi Nyoo.

5 Cha cuenda cha chino xaan ifli ra Enoc chi
Nyoo, ta cuanuhu ra chihin Nyoo chihin cha fia
chihi ra. Ta fia nafiihi ca fiu chi ra, vatyi naquehen
Nyoo chira. Tanu tutu Nyoo, catyi chi vatyi cha ni
cumafii ca naquehen Nyoo chi ra Enoc, sacuvi ra
maa ri maa cuhva tahdn ifii Nyoo, yucuan chaha
naquehen ra chi ra. 6 Soco ma cuvi sacuvi yo cha
tahanifii Nyoo tatufia chinoifiiyo chira. Vatyitatu
cufii yo nanducu yo chi ra, cufii chi cha chin¢ ifii
yo tyi iy0 ra. Ta cuifii tucu chi chin¢ ifii yo vatyi
cucuhva ra cha vaha chi fiu nanducu chi ra.

7 Cha cuenda cha ching ifii ra Noé chi Nyoo, ta
quichaha ra tuhun cahan Nyoo, cha catyi Nyoo
chi ra noo cha cucuvi ityi nuu ca. Ta vasi tafiaha
ca nyehe ra soco cha cuenda cha chin¢ ifii ra
chi Nyoo, ta savaha ra barcu cuan ta sacacu ra
chi fdyivi chi ra. Ta cha cuenda cha ching ifii
ra chi Nyoo, sandog ra cuatyi fiu siqui fiu cha fia
quichaha chi Nyoo, na tachi tufii ra chi fiu. Ta cha

cuenda cha ching ifii ra Noé chi Nyoo cuvaha ra
nuura.

8 Ta cha cuenda cha chino ifii ra Abraham chi
Nyoo, ta quichaha ra chi ra quivi cana ra chi ra.
Yucuan chaha quita ra fiuu ra ta cuahan ra nu
cucuhva Nyoo fiuhu cha cundoo chi ra. Quita ra
fiuu ra chihin cha fia chité ra nya cuahan ra. 9 Cha
cuenda cha chind ifii ra Abraham, yucuan chaha
chiyo ra nu fiuhu cha ta cuhva ca Nyoo chi ra.
Chiyo ra noo vehe sahma ri, ta suri tyicuan caa
tucu ra Isaac, sehe ra, ta ra Jacob, sehe fiafii ra.
Vatyi suri catyi tucu Nyoo chi ninduvi ra cuan tyi

cucuhva ra fiuhu cuan chira. 10 Vatyi ra Abraham
nyatd maa ra noo fiuu vaha ca cha cucuhva Nyoo
chira, ta maa Nyoo chacun cuhva fiuu cuan ta maa
ra savaha ra, ta chicha cimientu tyihi ra chaha.

11 Ta suri ching ifii tucu cu Sara cha catyi Nyoo

chi fia cha cucoo sehe fia. Ta vasi cha chahnu xaan
fia, soco chaha Nyoo fuerza ra chi fia, ta chicog

sehe fa. Tyicuan caa cuvi vatyi ching ifii cu Sara
cha catyi Nyoo chi fia. 12 Yucuan chaha vasi cha
nyafiaa quivi cha cuvi ra Abraham, soco chicog
sehe ra. Ta yaha cuan cuaha xaan fayivi cacu cha
cuvi fu tata ra. Tari cha cuaha tifioo andivi, ta
tari cha cuaha niyiti yuhu tyafiuhu, vatyi fla cuvi
nacahvi yo.

13 Tandihi fiu cuan cachihi fiu cha ni cumani
ca naquehen cuenda fiu cha catyi Nyoo tyi cuhva
ra chi fiu. Soco vasi ta naquehen cuenda ca fiu
ta chihi fiu soco nyehe cachi vaha fiu chihin cha
chind ifii fiu. Ta si xaan cufii fiu. Ta chihin
cuan cutufii ifii fiu ta cahdn fiu tuhun vatyi noo fiu
yaha ri siqui fiuhu fayivi ihya cuvi fiu. 14 Vatyi fiu
cacahan tyehe caa, cufii chi catyi vatyi ni nanducu
fiu noo nu coo fiu. 15 Tyehe ta chicd ca xifii fiu
fiuu nu quita fiy, totyehe cuvi cunuhu fiu nyicuan.
16 Soco vatyi cufii fiu noo fiuu vaha ca, o cuifii chi
catyi nya gloria, yucuan chaha Nyoo fia cucahan
nuu ra cha cuvira Nyoo fiu. Vatyi cumi ra noo fiuu
nu cuvi coo fu.

17 Ta cha cuenda cha chino ifii ra Abraham chi
Nyoo, yucuan cuenda quichaha ra nu cahan Nyoo
ta tyaa ra cuhva cha cahiii ra chi sehe maiii ra ra
Isaac, quivinducunyehe Nyoo chiratundicha cha
chiné ifi ra, vasi suri maa Nyoo catyi ra 18 vatyi

cuaha xaan fayivi cucuvi tata ra chihin ra Isaac
cuan. 19 Soco fia yuhvi ra Abraham cuacuhva
cuenda ra sehe ra chi Nyoo, vatyi chito ra vatyi
Nyoo, iy0 tunyee ifii chi ra nyacua nya cha sanan-
doto ra ndiyi. Ta tari quivi sanandoto Nyoo chi
sehe ra, vatyi cha nyad cha cua cahiii ra chira, ta
nacuhva Nyoo chi sehe ra chira inga chaha.

20 Ta ra Isaac ching tucu ifii ra chi Nyoo. Ta
yucuan chaha catyi ra vatyi sehe ra, ra Jacob ta ra
Esau, cufiihi ra cha vaha nu cuahan ca chi. 21 Ta
ra Jacob chino ifii ra chi Nyoo, cuhva cha cua cavi
ra. Ta catyira vatyi tahan tahan sehe fiafii ra, sehe
ra José, cufiihi ra cha vaha. Ta sacahnu ra chi Nyoo
nunanyad ra chihin yutun cha tuvira. 22Tara José
Nandihi, ching ifii ra chi Nyoo, ta catyi ra, cuhva
cha cua cuvi ra, vatyi fiu Israel, fiayivi chi ra, cu
quita coyo fiu fiuu Egipto cuan nu cuahan ca chi.
Ta sandoo ra tyifio chi fiu, vatyi na naquehen fiu
yiqui ra quivi quita fiu fiuu cuan.

23 Cha cuenda cha chino ifii sutu ra Moisés ta sihi
ra chi Nyoo, yucuan chaha quivi cacu ra, nyehe fiu
tyi noo cha lee tyaqui xaan cuvi ra. Ta yihi ifii fiu
cha cusacacu Nyoo chi ra ta ma cuavi ra, vasi catyi
rey cuan vatyi cuvi ndii ra cuatyaa. Ta fia yuhvi fiu
ta tixehe fiu chi cue ufii yoo. 24 Ta ra Moisés tucu,
chino ifii ra chi Nyoo. Ta quivi cha chahnu ra, fia
cufii ca ra cha cuvi sihi ra chi fiaha sehe rey fiuu
Egipto cuan. 25 Ta ni fia cufii ra ndoo ra fiuu Egipto
cuan vatyi cusii ifii ra o cunyacuvi ra cha quifii
caa. Vatyi chit6 ra tyi tuhun iin yaha ri cuvi cuan.
Socovaha taxin ca cufiira nyehe ra tindoho chihin
fidyivi cuenda Nyoo. 26 Ra Moisés, vaha ca cufii ra
cha nyehe ra ticahan nuu cuenda ra Cristo vatyi

cahnu ca cha tyayii cuvi cuan chi maa ra ta fiima
ca tandihi cha tyayii cha iy6 fiuu Egipto. Vatyi chitd
ra tyi cua cuhva Nyoo cha vaha chi ra. 27 Ta cha
cuenda cha ching ifii ra Moisés chi Nyoo, ta quita
ra fiuu Egipto, ta fia yuhvi ra cha cuxaan rey cuan.
Ta sanyee xaan ra ifii ra. Tari cha vatyi nyehe ra
chi Nyoo cha fia nyehé yo.

28 Cha cuenda cha ching ifiira Moisés chi Nyoo ta
sanducahnu ra vico cha cahfii hu noo mbee luhlu,
ta tachi ra nacahyu fiu nifii ti yuvehe fiu, tacuhva
vatyi ma cahfii &ngel Nyoo chi ni noo sehe nuu fiu
Israel. 29 Ta cha cuenda cha chino ifii fiu Israel
chi Nyoo ta yaha sava fiu Tyafiuhu Cuaha, tari cha
yaha fiu noo fiuhu ityi. Ta cuhva cha cacufij tucu
ra Egipto cayaha ra, fia cuvi yaha ra vatyi nacasi
Nyoo tyafiuhu cuan siqui ra ta cachihi ra chichi
ndutya cuan.

30Ta cha cuenda cha ching ifii fiuIsrael chi Nyoo,
ta chico fiu ucha tahan chaha chata fiuu Jericg, ta

tandihi cuil maa nu sama chata fiuu cuan cana-
coyo. 31 Ta cha cuenda cha ching ifii cu Rahab,

Naha cata ifii cuan, chi Nyoo, ta fia chihi fia #n ri
chihin fiu fiuu fia, fiu fia quichaha chi Nyoo, vatyi
maa fia, tyinyee vaha fia chi ra Israel, ra chahan
coyo chinyehe tatu cuvi chasaha ra tinyaa ra fiuu
fia chi ra nyacd fiaha fiuu cuan.

32 ;N4a ca cha cuvi catyi vityin? Cuaha xaan
cuhva cucuii chi chii tatu cahin tuhun ra Gedeon,
ra Barac, tuhun ra Sanson, ra Jefté, ta tuhun ra
David, ta ra Samuel ta tuhun ra cacuvi profeta
Nyoo ta cha naha. 33 Cha cuenda cha cachinog

ifii ra chi Nyoo, ta yihi ra saha ganaa ra chi inga

fluu nahnu. Ta yihi ra vaha xaan chinyaca fiaha
ra fdyivi cuenda Nyoo. Yihi ra fiihi ra cha catyi
Nyoo tyi cuhva ra chi ra. Yihi ra chasi ra yuhu
ndicaha. 34 Yihi ra fia cayu ra chihin fiuhu chichi
hornonu catyihira chira. Yihira cacura cha cahiii
fidyivi chi ra chihin mityi. Yihi ra cha fiahri fuerza
chi ra, soco candunyee ra, ta chiyo xaan fuerza
chi ra chichi cuatyi cuan, ta cuvi chasaha ra chi

sindaro cuenda fiu xaan ifi chi ra. 35 Ta chicoo
suhva fiusihi, nandoto fidyivi chi fiu.

Ta inga fidyivi chihi fiu chihin cha cuaha xaan
tindoho sanyehe fidyivi chi fiu, soco fia sandog fiu
chi Nyoo vasi chihi fiu cha catyi ra, vatyi chito6 fiu,
vatyi tatu ma sandihi fiu cha chind ifii fiu chi Nyoo,
cunandoto fiu ta cucoo fiu noo fayivi vaha xaan
ca. 36 Ta inga fiu nyehe fiu tindoho cha cahdn nyaa
Ndyivi chifiu ta cafii fiu chi fiu. Ta inga fiu chinuhfij
fiu chihin cadena ta cuahan fiu vehe caa. 37 Yihi fiu
chihin yuu chahfij fidyivi chi fiu. Yihi fiu chahnya
ra chihin cierra chi fiu. Yihi fiu nducu nyehe fdyivi
chi fiu. Yihi fiu chihi fiu cha chahfii Ndyivi chi fiu
chihin mityi. Yihi fiu chica noo fiu ta fiahri sahma
fiu. Chihin fiii mbee ri ta fiii ndixihyu fiihno fiu.
Ndahvi xaan fiu. Ta cuihya xaan cufii fiu. Ta
sanyehe fdayivi cha fia fiohd nuu Nyoo tindoho chi
fiu. 38 Ta fidyivi fia fiohd nuu Nyoo fia nafid fiu cha
cu iin ri fiu chihin fidyivi ndahvi cuan vatyi vaha
fiunuu Nyoo. Chica noo ndahvi fiu ityi chiqui ndii,
ityi yucu. Chiyo fiu chichi yavi yuu ta yavi fiuhu.
39 Tandihi maa fiu vasi cahan vaha Nyoo siqui fiu
cha cuenda cha chino ifii fiu chi ra, soco fia fihi fiu

cha catyi Nyoo cha cuhvara chi fiu. 40Vatyi natyaa
ra cuhva, cha cuhva ra nonga cha vaha ca chi fiu
vatyi natyihi ra cuenda chi yo ta iin ri cutahan chi
chi yo chihin fiu cuan.

12
#nrichirajesus tahdn chi cuita ifii yo

1 Tandihi fidyivi cuan quita vaha fiu vatyi ching
ifii fiu chi Nyoo. Ta vityin chihin cuan sandunii
fiu ifii yo ta nyatu fiu nyehe fiu tatu quita vaha
yo. Yucuan chaha cuiii chi cha sacuachiyo xiin
yo tandihi cha sayanga chi yo, tandihi cuatyi cha
nyicon chi yo. Ta chihin cha cama ifii yo ta cuhun
yoityinuu ca chihin Nyoo. 2¥inri chira Jesus quihi
nuu yo, vatyi maa ra chaha ra cha chino xaan ifii
yo chi Nyoo, ta chaha ra tandihi cuhva tahan chi
chino ifii yo. Ta cha ni cumaiii ca cuvi ra, chitd
ra vatyi sii xaan cucuvi chi ra cha yaha cuvi ra.
Yucuan chaha, chaha ra cha cahiii fidyivi chira. Na
quichaha ra ticahan nuu cha cuavi ra tari chihi noo
ra iyo cuatyi, ta vityin nyaa ra chiyo vaha Nyoo
gloria.

3 Saha ndo cuenda cuhva chiyo ra Jesus, vatyi
nyehe xaan ra tindoho saha fiu iy0 cuatyi. Yucuan
chaha ma cutatu ndo, ta ma ndu uvi ifii ndo cha
nyicon ndo chi ra. 4 Vatyi nyoho ta chaa ca ndo
nyehe ndo tindoho cha cuenda cha cafii tahan ndo
chihin cha quifii caa, tari nyehe ra Cristo tindoho
ta chihi ra. 5 ;Atu cha naa ifii ndo tuhun chaha
Nyoo chi ndo tari cha sehe ra chi ndo? Catyi ra
tyehe caa nu tutu ra:

Sehe luhli, ma cuxaun tatu saquehen ityi chuun.

Ma nducuihya ifiun tatu cahin chuun.
6 Vatyi ra saquehén ityi yuhu chi, chaha cha cuiii
chi ra, vatyi sehi cuvi chi ra, catyi Nyoo.

7Cunyee ndo ta cutuhva ndo tatu saquehen ityira
chindo, vatyi Nyoo, sehe vaha ra saha ra chi ndo.
Vatyi tandihi ra iyo0 sehe, saquehén ityi ra chi sehe
ra. 8 Vatyi tatu fia saquehén ityi Nyoo chi ndo, fiima
sehe vaha ra cuvi chi ndo, soco tatu saquehén ityi
ra chindo, sehe vaha ra cuvi chi ndo. ® Ta siin ri, ta
nyihi yo, sutu yo ihya fiayivi saquehen ityi ra chi
yo, ta saha yo fidyivi chi ra. Ta nyaca cuvi Nyoo,
tahan tucu chi saha yo fidyivi chi Sutu yo Nyoo,
tyicuan ta coo aflima yo tyicuan ri maa. 10 Sutu
yo cuenda cofio fiuhu yo, saquehen ityi ra chi yo
suhva ri quivi, yoso cuhva cha cuiii chi. Soco Nyoo
saquehén ityi ra chi yo cha cuenda noo cha vaha
ca chiyo, vatyi sa ii ra chi yo tari maa ra, chaii ra.
11 Ndicha vatyi fia tahdn ifii yo cha ndohd yo vatyi
uhvi chiyo. Soco chihin cha ndoho yo, cutuhva yo
€00 Y0 noo hayivi vaha.

Yica xaan tatu ma quichaha yo cha catyi Nyoo
chiyo
12Yucuan chaha sandunyee ndo ifii ndo, ta ma
quihi ifii ndo cha ma cuvi cunyicon ndo chi ra
Cristo. 13 Ta nanducu ndo cuhva coo vaha ndo
chihin Nyoo, nanducu ndo cuhva caca ndoo ndo
chihin ra. Tyicuan ta maa ra cuhva ra fuerza chi
ndo ta nduvaha ndo nuu Nyoo ta ma cucuihya ca
cufii ndo.
14Sanifiindo coo vaha ndo chihin tandihi fidyivi.
Ta coo ndo noo fiayivi cachi. Vatyi tatu fia cachi
iy6 yo, chihin Sutu Mafii yo Nyoo, ma nyehe yo

chi ra. 15 Saha ndo cuenda chi ndo coto yihi ndo,
ma fiihi ndo tumafi ifii cha iyo6 chi ra. Ta saha
ndo cuenda chi ndo, coto cuvi ndo tari noo yutun
cha chaha chiti uva, ta coto quehen fiayivi cha caa
ndo ta tivi fiu nuu Nyoo. 16 Ta ni noo ndo ta maa
coo ndo chihin fdyivi tatu fiima fasihi ndo o yii
ndo cuvi. Ni ma cufii ndo vatyi tuhun Nyoo noo
cha fiima ri tuhun cuvi, vatyi tyicuan caa sacuvi
ra Esau, vatyi chihin noo nyayu ri, xico ra tandihi

cha tahan chi chi ra cha cuvi ra sehe nuu sutu ra.
17Ta chit6 ndo vatyi cha yaha cuan ta cufij ra Esau

cha nasoco sutu ra chi ra, soco fa cuvi ca. Ta vasi
chacu vavaha ra, soco fia fiihi ca ra cuhva nasama
ra cuhva cha chinyacuvi ra.

18 Ta maa ndo chaa ndo nuu nyaa Nyoo soco
Nima tari chaa fiu Israel cuan quivi chahan fiu noo
yucu nu cuvi yucu Sinai. Ta yucuan nyehe fiu
cayu fiuhy, ta ndufiaa ifii, ta fithi xaan tatyi. 19 Ta
chifii fiu nativi cutu cuihya ta cahan Nyoo chihin
fu. Ta fiu cha chifii tuhun cahan ra, chacu ndahvi
fu tacuhva ma cahan ca ra chihin fiu, vatyi yuhvi
xaan fiu 20 cha cuenda vatyi fia cunyee ifii fiu tuhun
cha chahara chifiu. Vatyi catyira tyehe caa: “Tatu
quihvi noo fayivi, cahfii ndo chi fiu chihin yuu o
chihin lanza, cuvi ri fiu fidyivi o quiti”, catyl Nyoo
chi fiu. 21 Yuhvi xaan fiu cha nyehé fiu yucuan,
vatyi nyacua nya ra Moisés ta catyi ra: “Nihi xain
chihin cha yuhvi”, catyi ra.

22 Soco yoo6 fia nyehe yo cha yuhvi cuan vatyi
noo yucu cha nafif Sién nu cuvi fiuu Nyoo nyitd
chaa yo. O cuiii chi catyi fiuu Jerusalén cha nyaa
andivi, nu nyicd cuaha mil dngel. 23 Candu iin ri yo
vatyi sacahnu yo chi Nyoo vatyi ndu in ri tandihi

niu cha cuvi sehe Nyoo cha nyicu sivi nu tutu nya
andivi. Ta chaa yo nuu Nyoo cha cuvi juee chi
tandihi fdyivi. Hn ri nyica yo chihin afiima fiu
vaha cha sanduvaha maa Nyoo. 24Ta natuhva ndo
chi ra Jesus ra cuvi ra cahan chaha yo vityin cha
natyihi tahan Nyoo tuhun chaa chihin yo. Ta chati

nifi ra. Ta ican chi chaha noo cha vaha ca ta fiima
ca cha chahad nifii ra Abel. (Vatyi ra Abel chihi ra

ta tachi tufii Nyoo chi yaiii ra. Soco chihi ra Jesus,
ta iy6 tucahnu ifii cuatyi yo.)

25 Yucuan chaha saha yo cuenda coto ma
quichaha yo chi ra cha cahan chihin yo. Vatyi fiu
Israel cuan, fia cacu fu cha fia cufii quichaha nu
cahan Nyoo quivi cahan ra nu cuvi yucu Sinaiihya
siqui Aiuhu fayivi. Ta nyaca cuvi yoo, ma cuvi maa
cacu yo tatu nacuhva yo chata yo chira cha cahan
chihin yo nya andivi vityin. 26 Quivi cuan ndusu
Nyoo sacanda chi fiuhu fiayivi. Soco vityin catyi
chi tyehe caa: “Noo ri ca chaha cusacande ta fiima
fiuhu fayivi ri, soco andivi iandihi.” 27 Ta cha catyi
ra vatyi cusacanda ra nonga chaha, cutuiii ifii yo
vatyi cucuachiyo tandihi cha nyaa ii ri cha savaha
Nyoo. Ta cundoo cha ma cuvi nacanda. 28 Nu
chaha Nyoo cunyaa yo chihin ra nu nyaca fiahara,
ma nacanda cuan. Yucuan chaha na nacuhva yo
tyahvinyoo chira, ta sacahnu yo chira chihin cha
nii ifii yo, ta chihin cha saha yo fidyivi chi ra, vatyi
tyicuan caa tahan ifii ra. 29 Vatyi Nyoo cuenda
yo, cuvi ra tari noo fiuhu cha chahmi tandihi, ta
tyicuan caa cusanaa ra tandihi cha fia vaha.

13

Na coo yo cuhva tahan ifii Nyoo

1 Ma sandihi ndo cha cufii ndo chi tandihi fiu
yihi cuenda Nyoo tari cha tahan ndo chi fiu. 2Ta
ma naa ifii ndo cha cuvaha fidyivi cuvi ndo chihin
fdyivi cha chaa vehe ndo. Vatyi iy6 chaha cha
cuenda cha vaha fiayivi cuvi ndo, ta chaha ndo nu
coo fdyivi; chi dngel, chaha ndo nu coo, ta fia tuvi
ifii ndo.

3 Ma naa ifii ndo chi ra fich6 vehe caa tari cha
fioho tucu maa ndo vehe caa chihin ra. Ta tyicuan
caa tucu fiu nyehé tindoho sahd fidyivi. Saha ndo
tyl nyehé tucu maa ndo tindoho tari nyehé fiu,
tyicuan ta cundahvi cuiii ndo chifiu ta tyinyee ndo
chi fiu. Vatyi chit6 ndo yoso caa uhvi chi fiu cuan
tyi fidyivi cuvi fiu tari maa ndo.

4Cha tandaha ndo, noo cha vaha cuvi. Ta nyoho
cha tandaha ndo tahan chi saha ndo fidyivi chi yi
ndo o chifasihi ndo. Vii coo ndo chihin tahan ndo,
vatyi Nyoo cutachi tufii ra chi fiu iy0 yii ta iyo inga
ra chi fiu, o ra iyd fasihi ta iy0 inga fiusihi chi ra.

5 Ma cufii xaan ndo xuhun. Ndoo ndo vaha
chihin cha iy6 chi ndo, vatyi Nyoo catyi ra: “Ma
safie chuun ta ni ma sandoo fithne chuun”, catyira.
6Yucuan chaha cuvi catyi yo chihin cha nii ifii yo:
Sutu Mafii yo cuvi ra tyinyeé chii,

Ma yuhvi ida cha sacuvi fiidyivi chii.

7 Nicohon ifii ndo chi ra cayihi ndaha vehe
fiuhu, ra cacahan tuhun Nyoo chihin ndo. Nacaca
xifii ndo vatyi maa ra cachi iy6 ra nuu Nyoo, ta
cunyicon ndo cuhva cha vaha xaan chin¢ ifii maa
ra chi Nyoo.

8 Ra Jesucristo fia nasamad ra. Ican ra cuvira ta
tyembu chahnu, ta ican ra cuvi ra vityin. Ta ican

ra cuvi ra nuu cuahan ca chi tyicuan ri maa. 9 Ma
cuhva ndo cha sandavi fiaha fidyivi chi ndo chihin
tuhun siin caa cha safiahd fiu. Vaha ca cha cu nii
ifii ndo chihin cha cufiif Nyoo chi yo, ta fiima ca
tuhun cha safiaha fiu cuan: cha yica cha cachi yo.
Na tyinyeé maa cuan chi fiu nyacuvi tyicuan caa.
10Ty6 noo arta cha cuenda yo. Nu chati nifii ra
Cristo nu cruzi, ican cuan cuvi. Ta fiu cufil cacu
chihin cha quichaha fiu ley chahnu cha quichaha
ra cacuvi sutu ta cha naha, ma cuvi tyinyee ra

Cristo chi fiu. 11 Ra cuvi sutu cahnu cuenda fiu
Israel chinyaca ra nifii quiti NuIi Xaan Ca cuan cha

cuenda cuatyi fidyivi, Soco cofio ti chinyaca ra ityi
chata fiuu vatyi cayu chi. 12 Ta tyicuan caa tucu ra
Jesus, tyaa Nyoo tyifio chi ra cha nyehe ra tindoho
ta cuvi ra ityi chata fiuu Jerusalén, tacuhva vatyi
sandundiira chiyo chihin nifiira. 13Ma cahan nuu
yo nyehe yo tindoho ticahan nuu cha cuenda ra
Cristo, tari nyehe tucu maa ra cha cuenda yo quivi
chahan ra chicuvi ra ityi chata fiuu Jerusalén. Tari
quivi cha cuahan tucu yo0 ityi chata fiuu cuvi chi
cuan tatu fla cahan nuu yo nyehe yo tindoho cha
cuenda tuhun ra. 14 Vatyi ihya siqui fiuhu fayivi,
Hahri noo fiuu cha tyicuan ri maa cucoo iyd. Soco
nanducu yo noo fiuu cha cuquichi, cha yaha ndihi
tuhun fiuhu fiayivi ihya. 15 Yucuan chaha vityin
cha fioho ra Cristo afiima yo, tahan chi cha sanifii
yo tasacahnuyo chiNyoo chihin yaa, ta chihin cha
cahan yo tuhun cha cahnu cuvira. 16 Ta ma naa ifii
ndo cha sacuvi ndo cha vaha. Ta tyinyee ndo chi
tahan ndo chihin cha iy6 chi ndo, vatyi ican ihya
cuvi cha tahdn ifii Nyoo.

17Quichahando tuhun cahanra casaquehénityi

chi ndo, ta cuhva ndo chi ndo cunyaca fiaha ra
vatyl nyicu ra tyifio casahd cumi ra afiima ndo.
Ta coo quivi cutahan chi cunacuhva ra cuenda
tyifio casaha ra chi Nyoo. Nducu ndo cuhva sacuvi
ndo cha vaha, tacuhva vatyi chihin cha sii cufii
ra cuhva ra cuenda ndo nuu Nyoo, vatyi tatu fia
sacuvi ndo cha vaha, chihin cha cuihya ifii ra
cuhvara cuendando, tanyoho, ma quita vahando
nuu Nyoo.

18 Vaha cufii afiima ndi chihin Nyoo, ta cufii
ndi cha cacan tahvi ndo chaha ndi vatyi cufii
ndi sacuvi ca ndi cha vaha. 19 Ta chiquén noo

tumaifii ifii chindo cha cacan tahvindo chiin chahi
tacuhva vatyi nacuhva Nyoo cuhin cucunyai cha

numi ri chihin ndo inga chaha.

Nu ndihi cahan ra ta nacuhva ra nocumi chi fiu
20 Nyoo ican ra iy6é cha taxi chi ra, ican ra
sanandotg ra chi Sutu Mafii yo Jesucristo, ra cuvi
ra saha vaha cuenda chi yo tari cha cuvi yo mbee
sana ra. Ra Cristo chati nifii ra, ta chihin cuan
natyihi tahan Nyoo tuhun chaa cha ma ndihi ca
maa chihin yo. 21 Na cuhva Nyoo cha vaha chi

ndo tacuhva cuvi sacuvi ndo cuhva cufii ra. Ta
na sacuvi maa ra cha cuiii maa ra cha cuenda ra
Jesucristo chihin tandihi maa yo. jNa sacahnu yo

chi ra Cristo tyicuan ri maa! jNa cuvi chi tyicuan
caa!

22Yafii, chacd ndahvi nuu ndo, na cunyee xaan
ifii ndo chihin tuhun cha chahi ihya chi ndo, vatyi
fia cuaha xaan tyai nu tutu ihya chi ndo. 23 Coto
ndo vatyira yafi yo, ra Timoteo, cha quita ra vehe
caa. Ta tatu nachaa ra cha numi ri, cuhun ra
chihin, na cuhin cunyehi nu nyicu ndo.

24 Cuhva ndo nocumi chi tandihi ra safiaha chi
ndo, ta chi tandihi ra yafii yo cuenda ra Cristo. Nu
Italia ihya, tachi fiu nocumi chi ndo.

25Ta Nyoo na nasoco ra chi tandihi maa ndo. Ta
na cuvi chi tyicuan caa.

